
Arnautović: Zaposlen u prestižnoj bolnici u
Memfisu

Kenan Arnautović

Bosanac koji je uspio u Americi
Neurohirurg dolazi svake godine u Sarajevo i operira
najteže pacijente

Za neurohirurga prof.
dr. Kenana

Arnautovića, koji od 2002. godine radi u prestižnoj bolnici
Semmes-Murphey u Memfisu, može se reći da je definitivno
uspio u svom poslu. U Sjedinjenim Državama vrlo je cijenjen,
a u prilog tome govori i podatak da je već duže vrijeme član
američkog Odbora za neurohirurgiju. 

No, uprkos velikom uspjehu, Arnautović je pokazao da je
ostao Sarajlija i Bosanac koji nije zaboravio rodni grad i
domovinu. On svake godine dovodi svoje kolege iz SAD i
skupa s njima operira najteže pacijente u Sarajevu. Uz to,
našim bolnicama redovito donira opremu, a zahvaljujući
vlastitom ugledu, kakav ima u SAD, dogovara i besplatne
obuke za naše ljekare na tamošnjim klinikama.

Prof. Arnautović rođen je 1960. godine. Medicinski fakultet u
Sarajevu završio je kao najbolji student. Prvu specijalizaciju iz
neurohirurgije završio je u glavnom gradu BiH, a drugu iz
spinalne traume u Arkanzasu. Oženjen je i ima dvije kćerke.

